ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՄԱՅԻՍԻ 23-Ի N 672-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ, ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	Շրջակա միջավայրի

նախարարություն

15.06.2020 թ.

N 1/04.3/6493-2020
	Առաջարկություններ և առարկություններ չկան:
	Ընդունվել է ի գիտություն:
	

	Տարածքային կառավարման և ենթակառուցվածքների
նախարարություն

16.06.2020 թ.

N ՍՊ/14.2/16020-2020
	Առաջարկում ենք «ՀՀ կառավարության 2019 թվականի մայիսի 23-ի N 672-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի 1-ին կետի 1-ին ենթակետում ավելացնել նոր պարբերություն` հետևյալ բովանդակությամբ․ «9-րդ կետում «ՀՀ տարածքային կառավարման և զարգացման նախարարությունը» բառերը փոխարինել «ՀՀ տարածքային կառավարման և ենթակառուցվածքների նախարարությունը» բառերով.»։ 
	Ընդունվել է:
	Նախագծի 1-ին կետի 1-ին ենթակետում կատարվել է լրացում:

	Կրթության, գիտության, մշակույթի և սպորտի նախարարություն

15.06.2020 թ.

N 01/10.2/14477-2020
	Առաջարկում եմ «Հայաստանի Հանրապետության կառավարության 2019 թվականի մայիսի 23-ի N 672-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի (այսուհետ` Նախագիծ) 1-ին կետի 1-ին ենթակետի «բ» պարբերությունը շարադրել հետևյալ խմբագրությամբ.
«բ. 8-րդ կետի 4-րդ ենթակետը «պատմության» բառից առաջ լրացնել «ենթակառուցվածքների,» բառով:
            Առաջարկությունը չընդունելու դեպքում խնդրում եմ Նախագծի հիմնավորման մեջ ներկայացնել ՀՀ կառավարության վերը նշված որոշման 8-րդ կետի 4-րդ ենթակետում «պատմության և մշակույթի անշարժ հուշարձանների» բառերը «ենթակառուցվածքների» բառով» փոխարինելու անհրաժեշտությունն ու դրա հիմնավորումը և անկնկալվող արդյունքը:
	Չի ընդունվել:
	Նախագծի 1-ին կետի 1-ին ենթակետը ամբողջությամբ խմբագրվել է, այն համապատասխանեցնելով ՀՀ կառավարության 2019 թվականի մայիսի 16-ի N 650-Լ (ՀՀ կառավարության 2019-2023 թվականների 5-ամյա ծրագիր) որոշման մեջ փոփոխություններ կատարելու մասին ՀՀ կառավարության որոշման նախագծով նախատեսված առաջարկություններին:
Խմբագրված 4-րդ ենթակետով (Պիլոտային ոլորտային կադաստրի ստեղծում և ներդրում) մեկ ոլորտի կադաստրի ստեղծման և ներդրման փորձառությունը հնարավորություն կտա վերհանելու ինտեգրման գործնական խնդիրները և ըստ անհրաժեշտության համապատասխան փոփոխություններ կատարելու իրավական ակտերի և ծրագրային ապահովման մեջ:

	Ֆինանսների նախարարություն

23.06.2020 թ.

N 01/11-1/8923-2020
	1. Նախագծով առաջարկվում է Ծրագրի 4-րդ 5-րդ և 8-րդ կետերով նշված միջոցառումների մասով իրականացնել կանխատեսվող ֆինանսավորման չափի փոփոխություններ (Նախագծի 2-րդ կետի 3-րդ ենթակետ 4-րդ կետի դ) ենթակետ և 7-րդ կետ) սակայն Նախագծին կից ներկայացված չեն այդ միջոցառումների ֆինանսական գնահատականների համապատասխան հաշվարկ-հիմնավորումները: 

2. ՀՀ վարչապետի մոտ 2020 թվականի հունիսի 2-ին կայացած խորհրդակցության N Վ/103-2020 արձանագրության 2-րդ կետով հանձնարարվել է Պետական կառավարման համակարգի մարմինների ղեկավարներին՝ յուրաքանչյուրն իր մասով ընդունել ի կատարումն ՀՀ վարչապետի հանձնարարականն առ այն, որ ՀՀ կառա​վարության 5-ամյա գործունեության միջոցառումների ծրագիրը ենթակա է վերանայման այն միջոցառումների մասով, որոնք նախատեսված են իրականացնել 2021 թվականից, կամ դեռևս նախատեսված չեն, և, որ վերջիններս պետք է համապատասխանեցվեն ՀՀ կառավարության ծրագրին, համապատասխան ոլորտային ռազմավարություններին և 2021-2023 թվականների ՄԺԾԾ-ին:  

Այս կապակցությամբ առաջարկում ենք՝ Նախագծով փոփոխությունների արդյունքում այն միջոցառումները (մասնավորապես Ծրագրի 4-րդ 5-րդ 6-րդ 8-րդ և 9-րդ կետերում նշված) որոնք նախատեսվում են իրականացնել 2021-2023թթ-ին և որոնց ֆինանսավորման աղբյուր դիտարկվելու է ՀՀ պետական բյուջեն համապատասխանեցնել 2021-2023 թվականների պետական միջնաժամկետ ծախսերի ծրագրին։ Միաժամանակ նկատի ունենալով որ ՀՀ 2021-2023 թվականների պետական միջնաժամկետ ծախսերի ծրագիրը ներկայումս գտնվում է քննարկման փուլում առաջարկում ենք Նախագծի քննարկմանը (միջոցառումների ներկայացման ժամկետների, կանխատեսվող ֆինանսավորման չափի փոփոխությունների մասով) անդրադառնալ ավելի ուշ՝ ՀՀ 2021-2023 թվականների պետական միջնաժամկետ ծախսերի ծրագրի քննարկման արդյունքներով։
	Ընդունվել է ի գիտություն:
	

	Էկոնոմիկայի

նախարարություն

18.06.2020 թ.

N 01/8267-2020
	Առաջարկվում է հանել 1-ին կետի 1-ին ենթակետի ժա. պարբերությունը՝ հիմք ընդունելով, որ ՀՀ վարչապետի 2019 թվականի հունիսի 1-ի «Հայաստանի Հանրապետության էկոնոմիկայի նախարարության կանոնադրությունը հաստատելու և Հայաստանի Հանրապետության վարչապետի 2018 թվականի հունիսի 11-ի N 744-Լ և Հայաստանի Հանրապետության վարչապետի 2018 թվականի հունիսի 11-ի N 742-Լ որոշումներն ուժը կորցրած ճանաչելու մասին» N 658-Լ որոշմամբ ՀՀ էկոնոմիկայի նախարարությանը գյուղատնտեսական նշանակության հողատեսքերի կադաստրի վարման գործառույթ վերապահված չէ: 
	Չի ընդունվել:
	«Կառավարության կառուցվածքի և գործունեության մասին» ՀՀ օրենքի հավելվածի 15-րդ կետի պահանջների համաձայն Էկոնոմիկայի նախարարությունը մշակում և իրականացնում է գյուղատնտեսական հողերի մշտադիտարկման, արդյունավետ օգտագործման, մելիորատիվ վիճակի բարելավման ու պահպանման և գյուղատնտեսությանը պետական աջակցության ոլորտներում Կառավարության քաղաքականությունը:

	Բարձր տեխնոլոգիական արդյունաբերության
նախարարություն

16.06.2020 թ.

N 01/10.1/3242-2020
	1. N2 հավելվածում՝ 3-րդ կետի համակատարող դաշտում որպես համակատարող ավելացնել նաև ՀՀ բարձր տեխնոլոգիական արդյունաբերության նախարարությանը:

2. N2 հավելվածում՝ 5-րդ կետի ակնկալվող արդյունք դաշտում անհրաժեշտ է նշել ծրագրային շահագործման փոփոխված ժամանակահատվածը կամ որոշման նախագծի հիմնավորման մեջ ձևակերպել ծրագրային շահագործման ժամանակահատվածը չգրելու պատճառները:
	1. Ընդունվել է:
2. Ընդունվել է ի գիտություն:


	1. Կատարվել է լրացում:

	Արտակարգ իրավիճակների
նախարարություն

12.06.2020 թ.

N 01/01.1/3580-2020
	Առաջարկություններ և առարկություններ չկան:
	Ընդունվել է ի գիտություն:
	

	Քաղաքաշինության կոմիտե

16.06.2020 թ.

N 01/11.2/4110-2020
	Առաջարկություններ և առարկություններ չկան:
	Ընդունվել է ի գիտություն:
	

	Ոստիկանություն

30.01.2020 թ.

N 1/21/23226-2020
	Առաջարկություններ և առարկություններ չկան:
	Ընդունվել է ի գիտություն:
	

	Երևանի

Քաղաքապետարան

24.06.2020 թ.

N 01/07-56648
	Առաջարկում եմ նախագծի 2-րդ կետի 3-րդ ենթակետից հանել «9. Երևանի քաղաքապետարան (համաձայնությամբ)» բառերը, քանի որ նախատեսվող «Համակարգի տեղեկատվական անվտանգության ապահովման միջոցառումների մշակումն ըստ ISO 27000 ստանդարտների» Երևանի քաղաքապետարանի գործառույթներից դուրս է: 
	Ընդունվել է:
	Նախագծում կատարվել է փոփոխություն: 

	Արդարադատության նախարարություն

28.08.2020 թ.

N /27.4/19271-2020
	1. «Հայաստանի Հանրապետության կառավարության 2019 թվականի մայիսի 23-ի N 672-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի նախաբանից »33-րդ, 37-րդ հոդվածների» բառերն անհրաժեշտ է փոխարինել «33-րդ հոդվածիշ բառերով՝ նկատի ունենալով այն հանգամանքը, որ «Նորմատիվ իրավական ակտերի մասին» օրենքի 37-րդ հոդվածով կարգավորվում են նորմատիվ իրավական ակտն ուժը մորցրած ճանաչելու հետ կապված իրավահարաբերությունները: 
	1. Չի ընդունվել:
	1. «Նորմատիվ իրավական ակտերի մասին» ՀՀ օրենքի 1-ին հոդվածի 2-րդ մասի պահանջների համաձայն՝«2. Սույն օրենքով սահմանված ենթաօրենսդրական նորմատիվ իրավական ակտերին վերաբերող օրենսդրական տեխնիկայի, նորմատիվ իրավական ակտի կառուցվածքի, նորմատիվ իրավական ակտերում փոփոխություններ և լրացումներ կատարելու, նորմատիվ իրավական ակտերի գործողությունը դադարեցնելու, ժամկետների հաշվարկման վերաբերյալ դրույթների գործողությունը տարածվում է անհատական եւ ներքին իրավական ակտերի վրա, եթե այլ բան սահմանված չէ օրենքով կամ այն նորմատիվ իրավական ակտով, որով նախատեսվել է անհատական կամ ներքին իրավական ակտի ընդունում:»: 

	
	2. Նախագծի 2-րդ կետի 1-ին և 10-րդ ենթակետերում անհրաժեշտ է հանել նոր խմբագրությամբ շարադրվող «Համակատարող» բառը:

Միաժամանակ, Նախագծի 2-րդ կետի 7-րդ ենթակետի բ պարբերությունում «իսկ» բառից հետո լրացնել «6-րդ սյունակում» բառերը:

Հաշվի առնելով այն հանգամանքը, որ Որոշման 2-րդ հավելվածում կատարվում են ծավալուն փոփոխություններ և լրացումներ, առաջարկում ենք 2-րդ հավելվածը ամբողջությամբ շարադրել նոր խմբագրությամբ: 
	2. Ընդունվել է:
	2. Նախագծի 2-րդ հավելվածը ամբողջությամբ շարադրվել է նոր խմբագրությամբ:

	
	3. Նախագծով նախատեսված փոփոխությունների արդյունքում Հայաստանի Հանրապետության կառավարության 2019 թվականի մայիսի 23-ի N 672-Լ որոշմամբ հաստատված ինտեգրված կադաստրի ստեղծման հայեցակարգից բխող միջոցառումների ծրագրում՝ «Համակատարողներ» սյունակում լրացվում է նաև «Ենթակառուցվածքներ տնօրինող կազմակերպություններ (համաձայնությամբ)» բառերը: Այս առումով պարզ չէ և անհրաժեշտ է հստակեցնել, թե ինչ կազմակերպությունների մասին է խոսքը:
	3. Ընդունվել է ի գիտություն:
	3. ՀՀ կառավարության 2017 թվականի մայիսի 11-ի N 749-Ն որոշմամբ օգտագործվող հիմնական հասկացությունների իմաստներով հանրային ծառայությունների մատուցման ենթակառուցվածքներ՝ ջրամատակարարման, ջրահեռացման և կեղտաջրերի մաքրման համակարգերը, էներգամատակարարման ու հեռահաղորդակցության ցանցերը և հանրությանը ծառայություններ մատուցելու նշանակություն ունեցող այլ հանրային բնույթի ենթակառուցվածքներ:

	
	4. Նախագծի 2-րդ կետի 4-րդ ենթակետով խմբագրվող Որոշման N 2 հավելվածի 4-րդ կետը շարադրվում է նոր խմբագրությամբ, որի արդյունքում հիշյալ կետով նախատեսված միջոցառման իրականացման ֆինանսավորման կանխատեսվող չափը՝ գործող 20 մլն դրամը փոխարինվում է 500 մլն դրամով, մինչդեռ նախագծին կից ներկայացված հիմնավորման մեջ որևէ դրույթ նշված փոփոխության վերաբերյալ առկա չէ:

Ելնելով վերոգրյալից՝ նախագծին կից ներկայացված հիմնավորումն անհրաժեշտ է լրամշակել: 
	4. Ընդունվել է ի գիտություն:
	4. N 2 Հավելվածով հաստատված Ինտեգրված կադաստրի ստեղծման հայեցակարգից բխող միջոցառումների ծրագրի 5-րդ կետի միջոցառման համար նախատեսված 900 մլն դրամը բաժանվել է 2 առանձին միջոցառումների (4-րդ և 5-րդ կետեր), բացի այդ ծրագրի միջոցառումներից՝ 7-րդ կետի համար նախատեսված գումարը հանվել է, և ծրագրի իրականացման համար ընդամենը՝ 1.5 մլրդ դրամը փոխարինվել է 1.44 մլրդ դրամ: 

